
					ఈ పుట అచ్చుదిద్దబడ్డది




	సీ.	
మఙ్గళ మస్తు రమాముఖాబ్జపతఙ్గ, మఙ్గళ మస్తు భుజఙ్గశయన

మఙ్గళ మస్తు సామజరాజపరిపాల, మఙ్గళ మస్తు విహఙ్గగమన

మఙ్గళ మస్తు మన్మథసున్దరాకార, మఙ్గళ మస్తు కల్మషవిభఙ్గ

మఙ్గళ మస్తు కోమలదివ్యవిగ్రహ, మఙ్గళ మస్తు రథాఙ్గహస్త



	 







	తే.	
మఙ్గళం తే కమలజాణ్డమహితజఠర, సర్పపురవాస భక్తరక్షణవిలాస

భావనారాయణప్రభువర సమస్త, మఙ్గళాని భవన్తు తే మదనజనక.

	ఉ.	
మంగళ మిందిరావిమలమానసనవ్యసరోరుహాళికిన్

మంగ మాశ్రితావనసమగ్రకళావిలసద్గుణాళికిన్

మంగళ ముగ్రదానవతమస్సమవాయకరాళహేళికిన్

మంగళ మండజప్రవరమంజులపాలికి దేవమౌళికిన్.

	వ.	
అని యనేకప్రకారంబులఁ బ్రార్థించుచున్న నారదమునీంద్రునకు భగవంతుండు మేఘ

గంభీరవాక్యంబుల నిట్లనియె.

భగవంతుండు నారదునియెడఁ బ్రీతుఁ డగుట

	సీ.	
నారద యిందు రమారమణీభూవ, ధూనీళలను వేడ్కతోడఁ గూడి

మానితచ్ఛత్రచామరపాణు లగుదివ్య, సూరిజనుల్ గొల్వ సుభగలీల

నాశ్రితావళి కీప్సితార్థము లొసఁగుచు, నురువైభవంబున నుండువాఁడ

భువి మదీయక్షేత్రములు నూటయెన్మిది, గల వందు సర్పనగరమహాప్ర



	 







	తే.	
భావ మెంతయు నధిక మై పరఁగు దీని, యైదుకోసుల నుండుచరాచరములు

మత్స్వరూపంబులు నిజంబు మది నెఱుంగు, వినుతగుణగణ్య నారదమునివరేణ్య.

	ఆ.	
మూఁడుదినము లిందు ముద మొప్ప నెవ్వాఁడు, నిలిచియుండు భక్తి నివ్వటిల్ల

నజ్జనుండు శతసహస్రాశ్వమేధఫ, లంబుఁ జెందు నిశ్చయంబు గాఁగ.

	క.	
జనుఁ డీక్షేత్రము దర్శిం, చినఁ బుణ్యం బొదవుఁ బ్రణతిఁ జేసినఘనపు

ణ్యున కపవర్గము కరతల, మునకున్ వచ్చును నిజంబు మునివరతిలకా.



	 115







	క.	
నరుఁ డంత్యమునందుఁ గళే, బర మిచ్చట విడిచెనేని భవముక్తుం డై

పరమపదప్ర్రాప్తుం డగు, సరియొదవనిఠీవి నార్యజనులు నుతింపన్.

గ్రంథఫలాదిస్తుతి

	వ.	
అని యిట్లు భగవంతుండు నారదునకుం జెప్పి దివిజర్షివరులకు యథాస్థానంబులకుం బోవ

నాజ్ఞ యొసంగిన నంత బ్రహ్మాదిదేవతలును నారదాదిమహర్షులును భావనారాయణ

		 ఈ పేజీలో చివరి మార్పు 5 డిసెంబరు 2022న 02:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

